
MYNIC Berhad adalah merupakan pendaftar rasmi 
domain .MY di Malaysia yang bertauliah dan diiktiraf 
oleh ICANN (Internet Corporation for Assigned Names 
and Numbers). MYNIC turut menyediakan perkhidmatan 
lain yang memberikan identiti unik kepada organisasi 
dan individu di Malaysia.

Sebagai salah sebuah agensi yang bernaung di bawah 
Kementerian Komunikasi dan Multimedia Malaysia 
(KKMM) dan dikawal selia oleh Suruhanjaya Komunikasi 
dan Multimedia Malaysia (SKMM), MYNIC komited 
dalam memastikan organisasi dan individu di Malaysia 
sentiasa ke hadapan selari dengan arus perkembangan 
ekonomi digital seterusnya mengkomersialkan lagi identiti 
domain .MY ke peringkat antarabangsa. 

Domain .MY melambangkan identiti dan profesionalisme 
perniagaan, organisasi atau individu di Malaysia. 
Wujudkan jenama dan imej perniagaan dan organisasi 
anda dengan domain .MY.

MYNIC sentiasa berusaha bagi memperkasakan 
perniagaan dan industri sebagai sebahagian daripada 
ekonomi digital melalui pembangunan industri nama 
domain yang merupakan salah satu infrastruktur ICT di 
Malaysia

Tentang MYNIC

Visi kami adalah untuk menjadi 
Registry Kod Peringkat Tertinggi 
Negara (ccTLD) bertaraf 
dunia dalam mempromosikan 
.MY dan sebagai pemangkin 
inisiatif ekonomi digital.

Visi

Dedikasi dan komited dalam 
memberikan perkhidmatan 
kelas terbaik kepada 
pelanggan .MY. 

Misi

Perkhidmatan Teras MYNIC
Nama Domain Kategori Terbuka

.my
bagi individu dan semua 
organisasi di Malaysia

.com.my
organisasi/aktiviti komersil

.net.my
organisasi /aktiviti yang 
berkaitan dengan rangkaian

.org.my
organisasi /aktiviti lain

.name.my
bagi warganegara dan 
bukan warganegara yang 
menetap di Malaysia sahaja

Nama Domain Kategori Tertutup

.gov.my
agensi kerajaan Malaysia 
sahaja

.edu.my
institusi pendidikan Malaysia 
sahaja

.mil.my
agensi ketenteraan Malaysia 
sahaja

Nama Domain Antarabangsa 
(IDN)
• Aksara Jawi (جاوي.my)
• Aksara Cina (天空.my)
• Aksara Tamil (இன்பம.my)

Perkhidmatan Tambahan
• .MY Domain Name Dispute Resolution 

Services (MYDRP)
• Sensitive Domain Names Dispute 

Resolution Policy (SNDRP)

Perkhidmatan untuk mendaftar
• Pendaftaran dalam talian
• Customer Care & Resellers Support 

Services

Nilai keutamaan kami berdasarkan 
pada asas organisasi berprestasi 
tinggi: 

•Inovasi 
•Perkhidmatan mesra 
    pengguna
•Integriti
•Komitmen ke arah 
    kecemerlangan

Nilai
Keutamaan

Sinergi
Transformasi

Perbezaan
Nama Domain
.COM dan .MY
Negara 
Khusus

.COM Nama domain ini tidak khusus dan tertakluk 
kepada mana-mana negara. Nama domain 
ini adalah bersifat berkecuali (neutral) 

.MY Domain .MY direka khas sebagai identiti unik 
untuk rakyat Malaysia 

SEO

.COM Search Engine Optimization (SEO) 
mengambilkira maklumat berdasarkan ccTLD 
tertentu. Enjin Carian seperti Google akan 
mencari kandungan maklumat yang paling 
bersesuaian mengikut kedudukan geografi. 
Kebarangkalian laman sesawang yang 
menggunakan .COM di Malaysia untuk 
tersenarai adalah rendah.

.MY Nama domain .MY membolehkan pengguna 
tertumpu kepada kawasan tertentu; iaitu 
Malaysia. Perkara ini dapat memberi 
kelebihan kepada usahawan di Malaysia 
untuk mempertimbangkan .MY sebagai 
platform domain kerana dapat memberikan 
nilai Search Engine Optimization (SEO) yang 
lebih tinggi untuk carian berdasarkan negara

Prosedur 
Pengaktifan

.COM Pengguna tidak dikenali kerana tidak perlu 
memberikan maklumat peribadi atau syarikat  
bagi pengaktifan domain

.MY Bagi tujuan pengaktifan domain .MY, 
pengguna perlu memberikan pengenalan 
peribadi atau syarikat. Kelulusan hanya diberi 
selepas dokumen telah dikenalpasti sahih

Kawalan

.COM Tiada kawalan. .COM boleh didaftar oleh 
sesiapa sahaja secara global.

.MY Terkawal di mana pendaftaran hanya 
dibenarkan kepada  warganegara Malaysia 
(individu dan organisasi).

Ahli Lembaga Pengarah

1. YBrs. Dr. Mohamed bin Awang Lah (Pengerusi)
2. YBhg. Dato’ Dr. Mohd Ali Mohamad Nor
3. YM Raja Iskandar Shah bin Raja Ibrahim Shah
4. YBrs. En. Nik Abdul Aziz Nik Yaacob
5. YBrs En. Mahizzan bin Mohd Fadzil

1 2 3 4 5

Operasi Teknikal
·

Inovasi Produk

Perkhidmatan
Pelanggan

·
Pengurusan Projek

& Platform
·

Komunikasi Korporat

Pengalaman Pelanggan
& Rakan Kongsi

·
Jualan & Pembangunan

Perniagaan
·

Pemasaran
& Penjenamaan

Kewangan
·

Perolehan

Bahagian Inovasi

Bahagian Operasi
Bahagian Jualan

& Pemasaran

Bahagian Kewangan
& Perolehan

Ketua Pegawai Eksekutif

Lembaga Pengarah

Pejabat
Ketua Pegawai

Eksekutif

Bahagian
Sumber
Manusia

Unit Perundangan
dan Urus Tadbir

Korporat

Struktur Organisasi

Barisan Pengurusan Kanan

123 4 5

1. Ketua Pegawai Ekskutif
    YBhg. Datuk Hasnul Fadhly Hasan

2. Ketua Pegawai Operasi
    YBrs. Norzaiton Senusi

3. Ketua Pegawai Pemasaran
    YBrs. Ahmad Fariz Md Sanusi

4. Ketua Pegawai Kewangan
    YBrs. Mohamad Farizul Yahaya

5. Ketua Pegawai Inovasi
    YBrs. David Chui Siew Chong

Perutusan
Pengerusi Lembaga 
Pengarah
Tahun 2018 Malaysia dijangka menyaksikan 
dimensi dan naratif yang lebih baik untuk Malaysia 
Baharu. Corak dan strategi perniagaan juga 
sudah memperlihatkan perubahan ketara di mana 
perniagaan digital menjadi perhatian umum.

Dr. Mohamed Awang Lah 

Dalam merumus strategi perniagaan pada zaman teknologi yang 
sedang pesat berkembang maju, kita harus memperakui bahawa 
digitalisasi adalah penyebab kepada model perniagaan yang 
semakin disruptif. Digitalisasi juga menjadi anjakan paradigma 
kepada transformasi proses perniagaan, Sewajarnya, untuk 
berkembang maju dalam persekitaran masa kini, semua pihak 
perlu mengadaptasikan diri dengan pertukaran digital menerusi 
penerapan digitalisasi dalam perniagaan dan kehidupan seharian 
mereka. Hal ini juga dapat mengurangkan jurang antara manusia 
dan mesin serta mengeksploitasi kekayaan sebenar yang datang 
dalam bentuk analisis data raya. 

MYNIC juga tidak terkecuali memainkan peranan penting dan 
secara berterusan menghasilkan idea serta menjalankan inovasi 
pelbagai bentuk platform dan program yang dapat merealisasikan 
aspirasi tersebut terutamanya dalam melahirkan usahawan – 
usahawan cakna digital seiring dengan trend pasaran dalam talian 
yang dilihat semakin berkembang pesat di peringkat global. 

Saya yakin pada masa akan datang, MYNIC akan menjadi salah 
satu pemboleh ubah kepada transformasi ekonomi digital negara 
yang bukan sahaja membawa perubahan besar kepada landskap 
sosioekonomi dan keselamatan.
 
Sekian, terima kasih.

Perutusan
Ketua Pegawai
Eksekutif
Bergerak seiring transformasi Malaysia Baharu, industri 
ekonomi digital mula mendapat tempat serta memerlukan 
struktur sokongan dan ekosistem yang kukuh untuk berkembang 
maju. Corak dan lanskap perniagaan di Malaysia juga telah 
melalui perubahan yang ketara dan melalui revolusi teknologi 
ICT termasuk pemboleh ubah nama domain yang dilihat 
turut mempunyai peranan yang penting dan tersendiri dalam 
memastikan kejayaan menyeluruh ekonomi digital di Malaysia.  

Datuk Hasnul Fadhly Hasan

Transformasi digital akan kelihatan berbeza bagi setiap syarikat mahupun 
organisasi. Sukar untuk memberi definisi sebenar transformasi digital yang 
seharusnya berlaku bagi setiap syarikat mahupun organisasi. Namun, secara 
umum, definisi transformasi digital boleh dirumuskan sebagai integrasi teknologi 
digital ke dalam semua bidang perniagaan yang mengakibatkan perubahan 
besar bagi sesebuah perniagaan beroperasi dan bagaimana ia mampu 
memberikan impak yang baik kepada kita secara menyeluruh. 

Ini juga memberi isyarat agar “industry player” ICT haruslah bersedia untuk 
melakukan perubahan kerana perniagaan sedia ada hari ini mungkin tidak lagi 
relevan kerana kepesatan ekonomi digital ini. Justeru, MYNIC sebagai agensi 
Kerajaan yang bertanggungjawab membangunkan nama domain negara 
sentiasa cuba kekal relevan dengan mengadaptasi trend dan kemajuan bagi 
memastikan nama domain .MY boleh menjadi pemboleh ubah yang memberi 
impak yang tersendiri kepada pembangunan infrastruktur ekonomi digital 
negara. Ekonomi digital dilihat berpotensi untuk memacu negara ke arah aktiviti 
ekonomi yang mempunyai nilai yang tinggi dan lebih inklusif sekaligus sebagai 
penyumbang besar kepada ekonomi negara. 

Pada tahun 2018, MYNIC telah berjaya memperkenalkan platform teknologi 
dalam talian kepada masyarakat dalam pelbagai aspek seperti penjenamaan 
dalam talian, teknologi komunikasi dan aplikasi yang menjurus ke arah 
pembangunan keusahawanan digital. 

Selama lebih 3 dekad dalam industri nama domain, MYNIC membuktikan 
peranan pentingnya sebagai salah satu agensi Kerajaan yang komited untuk 
membantu memastikan rakyat Malaysia mendapat manfaat melalui ekonomi 
digital dan mengembangkannya sehingga ke peringkat global dengan 
memastikan domain .MY sebagai pilihan bagi identiti mereka. 

Saya yakin dengan sokongan terutamnya daripada KKMM, MYNIC dapat 
memperkasakan perniagaan dan industri sebagai sebahagian daripada ekonomi 
digital melalui pembangunan industri nama domain yang merupakan salah satu 
infrastruktur ICT di Malaysia.  

Sekian, terima kasih.

Transformasi 
Korporat

Fungsi teras MYNIC adalah untuk 
mengurus serta menyelenggarakan nama 
domain pelanggan di Malaysia, oleh itu 
penyimpanan maklumat sulit dan peribadi 
atas talian menjadi aspek tumpuan 
keselamatan.

Untuk memastikan kerahsiaan, integriti, dan 
ketersediaan maklumat, MYNIC telah memperoleh 
pengiktirafan pertama untuk Sistem Pengurusan 
Keselamatan Maklumat (ISMS) pada 20 April 2012. 
Skop pensijilan merangkumi keseluruhan operasi 

MYNIC dalam mentadbir ruang nama bagi 
Nama Domain Peringkat Tinggi (TLD) melibatkan 
pendaftaran nama domain, penyelenggaraan 
serta operasi pendaftaran nama domain.

ISMS adalah pendekatan bersistematik yang 
boleh dilaksanakan untuk menangani ancaman 
siber serta mengurus risiko yang berkaitan dengan 
keselamatan maklumat atas talian.

Sistem Pengurusan Keselamatan 
Maklumat (ISMS)

Selain dari keselamatan maklumat, 
MYNIC juga memberi tumpuan 
terhadap aspek kesinambungan. Hal 
ini kerana MYNIC adalah satu-satunya 
pihak pentadbir bagi mengurus serta 
menyelenggarakan pangkalan data 
alamat elektronik bersepadu di Malaysia. 
Jika bencana atau gangguan yang tidak 
dijangka berlaku dan tidak diurus dengan 
cekap, ini boleh menyebabkan domain 
.my tidak dapat diakses oleh orang ramai.

Untuk memastikan bencana atau gangguan diurus 
dengan berkesan, MYNIC telah memperoleh 
pensijilan Sistem Pengurusan Kesinambungan 
Perniagaan (BCMS) pada 15 Jun 2017. Skop 
pensijilan merangkumi keseluruhan operasi 
MYNIC dalam mentadbir ruang nama bagi 
Nama Domain Peringkat Tinggi (TLD) melibatkan 
pendaftaran nama domain, penyelenggaraan 
serta operasi pendaftaran nama domain.

Secara ringkas, BCMS memastikan bahawa 
MYNIC menetapkan rancangan kecemasan 
yang boleh dilaksanakan ketika berlakunya 
bencana atau gangguan, justeru memastikan 
kesinambungan perniagaan.

Sistem Pengurusan Kesinambungan 
Perniagaan (BCMS)

2012
Pensijilan Pertama
ISO 27001 (ISMS)

2015
Pensijilan Semula
ISO 27001 (ISMS)

2017
Pensijilan Pertama
ISO 22301 (BCMS)

2018
Pensijilan Semula
ISO 27001 (ISMS)

Pensijilan Pertama
ISO 9001 (QMS)

MYNIC telah menjalankan audit dalaman 
untuk ISMS dan QMS pada 26 hingga 
28 Februari 2018 dan BCMS pada 15 
hingga 16 Mac 2018. Manakala pada 
11 hingga 13 April 2018, MYNIC telah 
melalui audit pensijilan semula untuk 
ISMS, audit pemantauan untuk BCMS, 
dan audit pensijilan pertama untuk QMS 
oleh Badan Pensijilan (SIRIM QAS 
International Sdn. Bhd.) 

Melalui hasil audit dalaman dan audit badan 
pensijilan yang diterima, MYNIC berjaya 
melaksanakan tindakan pembetulan yang

• Menambahbaik proses tindakan pembetulan 
kepada lebih cekap, oleh itu sebarang isu 
dapat ditangani dalam waktu yang lebih 
singkat.

• Menambahbaik proses pengurusan risiko di 
mana projek baru akan melalui penilaian risiko 
sebelum dilancarkan, justeru kejayaan projek 
dapat dipastikan.

• Meningkatkan keupayaan pekerja melalui 
latihan yang dijalankan, oleh itu keberkesanan 
pengurusan ISO dapat dipertingkatkan.

• Meningkatkan proses pemantauan untuk 
memastikan insiden ditangani dengan cekap, 
oleh itu pengalaman pelanggan dapat 
dipertingkatkan.

Rumusan Audit Badan Pensijilan dan 
Audit Dalaman

MYNIC mendaftarkan nama domain 
.MY untuk semua individu atau organisasi 
di Malaysia yang berkelayakan bagi 
membolehkan mereka mewujudkan 
jenama professional yang memberi nilai 
serta identiti dalam talian yang boleh 
dipercayai.

Untuk memastikan keperluan pelanggan sentiasa 
dipenuhi, MYNIC telah memperoleh pensijilan Sistem 
Pengurusan Kualiti (QMS) pada 8 Jun 2018. Skop 
pensijilan merangkumi keseluruhan operasi MYNIC 
dalam peruntukan pentadbiran Nama Domain 

Peringkat Tinggi (TLD) melibatkan pendaftaran, 
operasi dan penyelenggaraan Pengalihan Domain, 
Emel, Penyimpanan Awan, Web Hosting, Antivirus, 
dan sijil SSL.

Pelaksanaan QMS menggalakkan 
penambahbaikan berterusan, dan ini membolehkan 
MYNIC untuk meningkatkan kecekapan dan 
produktiviti kerja, justeru memastikan servis dan 
produk memenuhi keperluan pelanggan.

Sistem Pengurusan Kualiti (QMS)
Platform yang pertama di Malaysia dalam 
mengkomersialkan hasil karya seni fotografi 
tempatan secara dalam talian (online) 
berdasarkan konsep crowdsourcing di 
samping memberi peluang kepada komuniti 
untuk menjana pendapatan sampingan 
secara berterusan setanding platform – 
platform antarabangsa yang lain seperti 
Shutterstock, Getty Images, 123rf dan 
banyak lagi.

Program KREATIFMARKET.MY ini terbuka kepada 
semua rakyat Malaysia untuk menyumbangkan hasil 
karya kreativiti foto masing – masing. Penyumbang 
tidak memerlukan kemahiran fotografi yang tinggi, untuk 
melayakkan hasil kreativiti mereka diterima. 

KREATIFMARKET.MY

Produk & Inovasi

GO2 Solutions

Keunikan platform KREATIFMARKET.MY ini 
memberikan keutamaan pada hasil karya yang 
mempunyai ciri – ciri tempatan (local content) selain 
dapat membuka peluang kepada rakyat Malaysia 
utnuk menjana pendapatan sampingan yang 
berterusan. 

MYNIC telah memperkenalkan produk 
terbaru, iaitu GO2 Solutions khusus kepada  
rakan niaga, rakan-rakan media dan 
juga persatuan - persatuan usahawan di 
Malaysia yang memfokuskan pengusaha 
IKS di Malaysia. 

Ia telah direka khusus untuk entiti perniagaan 
melangkah jauh seiring evolusi digital terutamanya dari 
aspek pemasaran serta kebolehupayaan perniagaan 

GO2 Solutions merangkumi 3 pakej lengkap iaitu GO2 
Business, GO2 Commerce dan GO2 Brand.

• GO2 Brand menawarkan kemudahan komunikasi 
secara digital melalui teknologi pemetaan nama 
domain yang menggabungkan penggunaan 
nama domain serta aplikasi – aplikasi komunikasi 
popular masa kini seperti Whatsapp, Waze, 
Instagram, Twitter, Google Map dan banyak lagi.

• GO2 Commerce menawarkan nama domain, 
platform e-commerce dan alamat emel. 

• GO2 Business menawarkan keperluan asas untuk 
membina perniagaan atas talian seperti nama 
domain, alamat emel dan web hosting.

Pakej GO2 Solution ini memberikan revolusi dalam 
komunikasi terutamanya dari aspek pembangunan 
perniagaan khusus untuk membantu usahawan – 
usahawan industri kecil sederhana ke arah perniagaan 
dalam talian.

12Laporan Tahunan 2018
MYNIC Berhad11



Pencapaian
Memacu

Transformasi

Statistik
Statistik Nama Domain 
Berdaftar bagi Tahun 
2018 

Jumlah pendaftaran 
nama domain
baharu 2018 38,583
Jan
Feb
Mac

3,184
2,640
3,317

Apr
Mei
Jun

2,782
2,450
2,749

Jul
Ogo
Sep

3,370
3,686
4,041

Okt
Nov
Dis

3,995
2,996
3,373

345,000

340,000

335,000

330,000

JAN FEB MAC APR MEI JUN JUL OGO SEP OKT NOV DIS

331,302
.MY

.COM.MY
.NET.MY

.ORG.MY

.GOV.MY
.EDU.MY
.MIL.MY

.NAME.MY

158,800
139,682

2,715
3,943
1,148
3,456

18
21,540

IPv6 adalah versi terbaru dari Protokol 
Internet dimana setiap peranti termasuk 
pelayan Sistem Nama Domain (DNS) 
yang menggunakan internet boleh 
dikenal pasti melalui alamat IP nya 
sendiri agar komunikasi internet dapat 
berfungsi

Secara teknikal, penggunaan IPv6 digunakan 
terhadap hos nama pelayan (Nameserver hosts) 
yang digunakan untuk menghoskan nama domain. 

Sebagai contoh, pengguna boleh menambahkan 
hos nama pelayan seperti ns.dns.my yang 
merangkumi pengunaan kedua IPv4 dan IPv6 
sebagai alamat IP host nama pelayan bagi yang 
digunakan.

MYNIC telah meneruskan usaha menyokong 
penggunaan IPv6 dengan  menjalankan ujian tahap 
kesediaan penggunaan IPv6 terhadap pelayan 
nama domain pada bulan Julai 2007.
Sistem pengurusan nama domain .MY memberi 
kemudahan kepada pengguna untuk mendaftar 
pelayan nama domain yang menggunakan IPv6. 
Bilangan Pelayan IPv6 meningkat pada tahun 2018 
berbanding dengan tahun 2017. 

IPv6 DNS

8,800
8,600
8,400

8,000

JAN FEB MAC APR MEI JUN JUL OGO SEP OKT NOV DIS

8,200

Bilangan Nama Domain 
dengan IPv6 DNS bagi 
Tahun 2018

8,761
.MY

.COM.MY
.NET.MY

.ORG.MY

.GOV.MY
.EDU.MY
.MIL.MY

.NAME.MY

2,942
4,741

149
190
590
134

3
12

Teknologi Peningkatan Keselamatan 
Sistem Nama Domain (DNSSEC) telah 
dilaksanakan bagi meningkatkan 
keselamatan Sistem Nama Domain 
(DNS) selari dengan spesifikasi 
antarabangsa di mana DNSSEC 
berfungsi untuk melindungi dan 
mencegah pengguna dari dieksploitasi 
oleh penggodam. 

DNSSEC dapat melindungi pengguna daripada 
dialihkan tanpa sedar ke laman sesawang yang 
palsu dan mencurigakan.

Pelaksanaan DNSSEC menyediakan ciri 
keselamatan ke atas DNS iaitu pengesahan data 
asal dan perlindungan integriti data memastikan 
bahawa perkhidmatan laman web yang dicapai 
oleh pengguna adalah sahih. DNSSEC adalah 
penting di era Data Gergasi (Big Data)  dan juga 
era ekonomi digital di mana ia akan meningkatkan 
keyakinan pengguna internet. 

DNSSEC

16

12

JAN FEB MAC APR MEI JUN JUL OGO SEP OKT NOV DIS

14

Bilangan Nama Domain 
dengan DNSSEC bagi
Tahun 2018

8
.MY

.COM.MY
.NET.MY

.ORG.MY

.GOV.MY
.EDU.MY
.MIL.MY

.NAME.MY

6
0
1
1
0
0
0
0

Dengan kesedaran penting nya keselamatan 
terhadap Nama Domain, bilangan nama domain 
yang telah mengaktifkan DNSSEC menunjukkan 
peningkatan pada tahun 2018.  MYNIC telah 
melipat ganda usaha dengan merancang lebih 
banyak latihan dan kempen kesedaran berkaitan 
dengan keselamatan nama domain.  

Audit telah dijalankan ke atas infrastruktur dan 
sistem DNS dan DNSSEC untuk menilai tahap 
pelaksanaan DNS dan DNSSEC sedia ada. 
Keputusan audit menunjukkan pelaksanaan DNS 
dan DNSSEC adalah selari dengan piawaian 
antarabangsa.

10

6

8

4

2

Teknologi Anycast adalah teknik alamat IP (Internet 
Protocol) dan laluan rangkaian yang mana setiap 
akses pengguna dihantar kepada satu nod terdekat 
daripada beberapa nod yang berlainan lokasi 
tetapi menggunakan alamat IP yang sama.

Penggunaan ANYCAST berupaya 
mempertingkatkan prestasi perkhidmatan DNS, 
menggunakan teknik pendua (redundancy), 
konfigurasi yang lebih ringkas dan kebolehsediaan 
perkhidmatan DNS yang tinggi.

Pelaksanaan ANYCAST DNS bagi .MY adalah 

ANYCAST
untuk meningkatkan tahap kesediaan dan 
kecekapan MYNIC di dalam pentadbiran 
dan pengurusan sistem nama domain (DNS).  
Perkhidmatan Anycast ini merupakan perkhidmatan 
nilai tambah kepada pelanggan MYNIC.

Bagi meningkatkan prestasi pertanyaan nama 
domain .MY, penambahbaikan terhadap bilangan 
pelayan yang menyokong pertanyaan nama 
domain .MY telah ditingkatkan kepada 50 lokasi 
seluruh dunia dengan pelaksanaan teknologi 
ANYCAST DNS.  Pelaksanaan ini menyokong untuk 
mencapai sasaran peningkatan prestasi.

MYSPP adalah nama singkatan bagi MYNIC 
Service Provider Program iaitu sebuah program 
jualan nama domain secara pukal. Ia ditawarkan 
kepada wakil jualan MYNIC dalam beberapa 
pakej yang bermula pada penghujung tahun 
2017. Terdapat 3 kategori utama bagi pakej yang 
ditawarkan iaitu Silver, Gold dan Platinum.

Pada tahun 2018, MYNIC mempunyai sejumlah 60 
wakil jualan di seluruh Malaysia. Beberapa kriteria 
akan dikenalpasti seperti potensi perniagaan, 
jumlah pelanggan serta nama domain dan juga 
ketersediaaan infrastruktur perniagaan mereke 
sebelum menawarkan pakej yang bersesuaian.

MYSPP
Pencapaian program 
MYSPP pada tahun 2018
Sebanyak 11 daripada 60 (18%) wakil jualan 
MYNIC telah melanggan pakej lebih tinggi 
daripada pakej langganan sebelumnya.  Secara 
tidak langsung, ia juga dapat menyumbang 
kepada peningkatan pendapatan tahunan MYNIC 
sebanyak RM1.6 juta.

Antara wakil jualan MYNIC tersebut adalah:
• Acme Commerce Sdn Bhd
• Exabytes Network Sdn Bhd
• GB Network Solutions Sdn Bhd
• Gigabit Hosting Sdn Bhd
• Integricity Corporation Sdn bhd
• IP ServerOne Sokutions Sdn Bhd
• Newpages Network Sdn Bhd
• Qinetics Solutions Sdn Bhd
• Safenames (Malaysia) Sdn Bhd
• Serverfreak Technologies Sdn Bhd
• Shinjiru Technology Sdn Bhd

Pakej MYSPP yang dilanggan 
oleh 60 wakil jualan MYNIC
Silver      : 50
Gold       : 5
Platinum  : 3

MYNIC percaya bahawa Perkhidmatan Khidmat 
Pelanggan yang berkualiti mampu untuk memastikan 
sesebuah organisasi itu kekal berdaya saing dan 
bergerak terus maju ke hadapan. MYNIC telah 
melakukan Penambahbaikan terhadap Pengurusan 
Khidmat Pelanggannya dengan melanjutkan tempoh 
perkhidmatan yang sebelum ini berfungsi dari 7 
pagi hingga 11 malam ke Perkhidmatan Khidmat 
Pelanggan yang beroperasi 24 jam sehari bermula 
dari Ahad hingga Sabtu.

Khidmat Pelanggan 24x7
Pelanggan boleh berhubung dengan Pusat Khidmat 
Pelanggan MYNIC melalui panggilan telefon, emel 
atau Live Chat dengan lebih mudah sepanjang 
masa tanpa mengira waktu. Pengurusan Khidmat 
Pelanggan yang lebih cekap dan berkesan ini 
memberi penumpuan terdapat  penyampaian 
perkhidmatan yang lebih responsif yang dapat 
memenuhi kehendak dan memberi kepuasan 
kepada pelanggan.

2,500,000

2,000,000

JAN FEB MAC APR MEI JUN JUL OGO SEP OKT NOV DIS

Jumlah Pertanyaan 
ANYCAST DNS

Januari
Februari
Mac
April
Mei
Jun
Julai
Ogos
September
Oktober
November
Disember

2,223,072,000
1,572,480,000
2,089,152,000
2,021,760,000
2,089,152,000
2,073,600,000
993,600,000
1,392,768,000
1,296,000,000
1,607,040,000
1,632,960,000
2,196,288,000

1,500,000

1,000,000

500,000

Kes-Kes Pertikaian Nama 
Domain .MY
PERTIKAIAN NAMA DOMAIN MHOTEL.
COM.MY : MILLENNIUM & COPTHORNE 
HOTELS PLC & MILLENNIUM & COPTHORNE 
INTERNAT TERHAD (‘ PENGADU ‘) DAN 
EVERISE JUALAN SDN BD (CO. NO. 295183-
T).  

Pengadu adalah Millennium & Copthorne Hotels PLC 
dari Victoria House, United Kingdom dan Millennium 
& Copthorne International Limited Singapura, diwakili 
oleh Amica Law Singapura, manakala responden, 
Everise Sales Sdn Bhd, tidak diwakili. Nama domain 

yang dipertikaikan ialah www.mhotel.com.my dan 
berdaftar dengan MYNIC.

Pengadu dan Responden

Pengadu berkecimpung dalam Pengurusan hospitaliti 
global dan syarikat harta tanah yang melibatkan 
hotel, resort, hartanah dan industri pelaburan. 
Pengadu merupakan pemilik M Hotel hartanah 
di Singapura, China, Emiriah Arab Bersatu, Arab 
Saudi, dan studio M Hotel di Singapura. Mereka 
telah mendaftar dan memiliki tanda dagangan di 

Transformasi
dalam Talian,
Menghubung 

Masyarakat

seluruh dunia dan di Malaysia. Pada 7 September 
2015, mereka telah mendafar M Hotel sebagai tanda 
dagangan di Singapura (berjaya) dan Malaysia 
(belum selesai).Responden pula adalah sebuah 
syarikat Sendirian Berhad yang diperbadankan di 
Malaysia dan jenis perniagaan mereka melibatkan 
perdagangan semua jenis perkakasan komputer, 
perisian dan produk lain yang berkaitan. Responden 
mendaftar nama domain www.mhotel.com.my pada 
28 Jun 2013. 

Isu tanda dagangan dan nama domain 

Pengadu berpendapat bahawa nama domain yang 
dipertikaikan adalah sama dengan tanda dagangan 
M Hotel dan mengelirukan serupa dengan tanda 
dagangan M Hotel Malaysia. Pengadu juga berhujah 
bahawa oleh sebab responden menggunakan nama 
domain yang dipertikaikan, ia telah merosakkan 
kepentingan pengadu dan reputasi mereka telah 
tercemar. 

Pengadu berhujah bahawa responden juga telah 
menggunakan nama domain yang dipertikaikan 
dengan niat buruk kerana ia dialihkan kepada 
sebuah laman web yang menyediakan perkhidmatan 
hotel dalam persaingan langsung dengan pengadu. 
Pengadu berhujah bahawa responden dengan 
sengaja mencuba untuk menarik pengguna ke 
laman webnya dengan mewujudkan kemungkinan 
kekeliruan dengan M Hotel tanda dagangan. 

Panel berpuas hati setelah pengadu mengemukakani 
bukti yang cukup dan menurut perenggan 3.1 
daripada MYNIC (. my) Domain Name Dispute 
Resolution Policy (Policy) dan perenggan 17 daripada 
MYNIC (. my) Domain Name Dispute Resolution 
Policy (Rules), panel memerintahkan nama Domain 
yang dipertikaikan www.mhotel.com.my dipindahkan 
kepada pengadu.

PERTIKAIAN NAMA DOMAIN UMOBILE.
COM.MY : U MOBILE SDN BHD (PENGADU) 
DAN ID WEB MANAGEMENT (RESPONDEN). 

Nama domain yang dipertikaikan ialah umobile.
com.my yang telah didaftarkan pada 22 Ogos 2017. 
Aduan ini difailkan di Asian International Arbitration 
Centre (AIAC) di bawah dasar MYNIC Domain 
Name Dispute Resolution Policy (MYDRP) pada 9 
Julai 2018. Pengadu merupakan salah satu pembekal 
telekomunikasi utama di Malaysia yang menawarkan 
data, suara dan perkhidmatan pemesejan kepada 
individu dan pelanggan korporat melalui Pelan 
prabayar, pasca-bayar dan jalur lebar. 

Pengadu dan Responden 

Pengadu mengendalikan infrastruktur rangkaian 
telekomunikasi yang menyokong, antara lain, jalur 
lebar mudah alih berkelajuan tinggi.  Pengadu 
merupakan pendaftar (Registrant) nama domain 
berikut; umobile.my, umobile.net.my, u-mobile.
my, u-mobile.com.my, u-mobile.net.my, u.my, u.net.
my, u.com.my.

Responden adalah ID Web Managament.

Isu tanda dagangan dan nama domain 

Pengadu adalah pemilik undang-undang dan 
perundangan biasa bagi tanda dagangan “umobile” 
dan “U” di Malaysia. Pengadu menegaskan bahawa 
tanda dagangan UMOBILE adalah terkenal kerana 
penggunaan meluas mereka di Malaysia. 

Responden telah mendaftarkan nama domain yang 
dipertikaikan pada 22 Ogos 2017. Nama domain 
yang dipertikaikan digunakan sebagai halaman 
sementara yang mengandungi pautan ke http://
irmaweb.com/ dan ia adalah tapak laman sesawang 
yang tidak aktif tetapi mengubah hala trafik internet 
ke laman web yang disebutkan di atas. Responden 
telah mendaftar dan/atau menggunakan nama 
domain dengan niat buruk serta mengelirukan kerana 
ianya serupa dengan tanda dagangan atau tanda 
perkhidmatan yang mana pengadu mempunyai hak 
mutlak. 

Responden tidak membalas kepada kes pengadu 
yang tidak memberi apa-apa keterangan atau bukti 
untuk menyangkal aduan Pengadu. Panel berpuas 
hati bahawa pengadu telah memberi bukti yang 
cukup untuk membuktikan pemilikan mereka dalam 
nama domain berdaftar serta tanda dagangan 
mereka. Panel mendapati bahawa nama domain 
yang dipertikaikan adalah mengelirukan serupa dan 
serupa dengan tanda dagangan “umobile” yang 
berdaftar oleh pengadu. Panel bersetuju bahawa 
tindakan responden untuk mendaftarkan nama 
domain yang dipertikaikan namun tidak membuat 
penggunaan nama domain untuk apa-apa tujuan 
yang tidak beretika.

Selaras dengan Perenggan 12 daripada MYNIC 
(. my) Domain Name Dispute Resolution Policy 
(Policy) dan Perenggan 17 Rules daripada MYNIC 
(. my) Domain Name Dispute Resolution Policy 
(Rules), perintah Panel bahawa nama domain yang 
dipertikaikan iaitu umobile.com.my dipindahkan 
kepada pengadu.

Rumusan Penglibatan Program dan
Aktiviti MYNIC Sepanjang Tahun 2018

Bulan

Q1
Jan - Mac 2018

Q2 
Apr - Jun 2018

Q3
Jul - Sep 2018

Q4
Okt - Dis 2018

Acara anjuran KKMM

Jumlah
Acara

7

9

2

4

22

9
Acara anjuran MYNIC
9
Acara anjuran agensi
4

Sepanjang tahun 2018, MYNIC turut terlibat 
dalam menjayakan pelbagi program dan aktiviti 
termasuklah program-program anjuran Kementerian 
Komunikasi dan Multimedia (KKMM) dan agensi-
agensi Kerajaan. MYNIC turut menjalankan aktiviti 
kesedaran dan promosi serta menyampaikan 
maklumat yang bermanfaat kepada masyarakat. 

Melalui program dan aktiviti sebegini dapat 
menyediakan platform kepada masyarkat untuk  
lebih memahami peranan agensi-agensi Kerajaan 
serta memanfaatkan ruang dan platform  yang 
disediakan melalui program-program yang 
dianjurkan. Secara tidak langsung, pendekatan 
MYNIC melalui program-program sebegini 

dapat melahirkan masyarakat yang celik IT seperti 
yang digalakkan oleh Kerajaan. Adalah menjadi 
keutamaan serta fokus kepada MYNIC untuk 
terus membimbing dan memberi peluang kepada 
masyarakat untuk terlibat dalam perniagaan dalam 
talian (online). 

Rakyat merupakan pemangkin idea, pengguna 
dan penggerak bagi menjayakan teknologi 
demi kehidupan lebih bermakna dan berkualiti. 
Sebagai Agensi KKMM, ruang dan peluang harus 
diperluaskan bagi memastikan manfaat sampai 
kepada rakyat dan seterusnya menyumbang ke arah 
pembentukan masa depan Malaysia sebagai sebuah 
negara berteraskan ekonomi digital.

Program & Akitiviti MYNIC 
Sepanjang 2018

Malaysia Website Awards 
(MWA) 2017

27 Januari

Seminar Latihan Fotografi 
KREATIFMARKET.MY

10 Februari

Asia Pacific Top Level Domain 
Association (APTLD) Annual 
General Meeting 2018

22-23 Februari

MYNIC Product Briefing: 
SME Go Online

26 Februari

Karnival Sehati @ RTM
#Bagusbah

15-18 Mac

Majlis Pelancaran
Platform
KREATIFMARKET.MY

24 Mac

Program Negaraku
Bachok Berselawat, Sehati @ RTM

5-6 April

Majlis Penyerahan Sumbangan 
Van Sekolah MYNIC kepada SMK 
Pelen II

13 April

Program Negaraku
Menghubung Menyatu
@ Kota Belud, Sabah

13-14 April

Program Negaraku
Menghubung Menyatu
@ Kulim, Kedah

20-22 April

Pameran Caring Bridge 
di Pelancaran Bulan 
Kebangsaan dan Kibar 
jalur Gemilang 2018

3-5 Ogos

Hari Telekomunikasi dan 
Masyarakat Berinformasi 
Sedunia 2018

22-23 September

Laporan Kewangan 2018

Di sebalik ketidakstabilan persekitaran 
termasuklah perubahan besar politik 
negara pada tahun 2018 yang secara 
tidak langsung telah memberi kesan 
kepada penangguhan dan perlaksanaan 
projek serta inisiatif yang dirancang, 
MYNIC masih mampu berdiri teguh 
bersandarkan pada asas-asas organisasi 
yang kukuh dan strategi mampan dan 
mantap, melalui pelaksanaan inisiatif 
secara berkesan.  
 
Dengan itu, operasi perniagaan MYNIC 
masih berjaya mencatatkan prestasi yang 
tidak mengecewakan pada tahun ini di mana 
pendapatan sejumlah RM16.7 juta pada tahun 
2018 telah dijana walaupun terdapat pengurangan 
pendapatan sebanyak 15% dari tahun sebelumnya. 
Walaubagaimanpun, kos operasi dapat 
dioptimumkan dan sekaligus menjana keuntungan 
sebelum cukai sebanyak RM3.4 juta. MYNIC masih  
berjaya menguruskan kos operasi sementara terus 
membuat  penambahbaikan  serta pelaksanaan 

infrastruktur IT yang lebih resilien dan inisiatif 
pendigitalan bagi tujuan menjana pendapatan 
yang lebih memberangsangkan. MYNIC juga yakin 
penurunan pendapatan ini adalah bersifat sementara 
dan jangka pendek di mana usaha berterusan 
mampu dipergiatkan melalui pelbagai aktiviti bagi 
tahun 2019 dan masih mampu mengatasi tekanan 
dan dapat mengawal kenaikan kos dengan baik.  
 
Ekonomi digital dan industri teknologi dilihat mula 
mendapat perhatian umum dan menjadi trend di 
peringkat global terutamanya sebagai pilihan 
pengguna dalam menjalankan perniagaan. Di 
sebalik trend ini, prestasi MYNIC dijangka akan 
lebih meningkat, menunjukkan daya tahan kepada 
tekanan meskipun dalam keadaan ekonomi yang 
mencabar pada tahun berikutnya.  
 
Berlatarbelakangkan persekitaran operasi, MYNIC 
menetapkan tumpuan utama kepada kualiti aset, 
dan mengekalkan tahap kecairan tunai yang mantap 
di mana kenaikan sebanyak 9% berbanding tahun 
2017. Dengan asas yang kukuh ini, MYNIC berada 
di kedudukan yang baik untuk menghasilkan nilai 
yang mampan dan sekaligus menyumbang kepada 
KDNK negara.

Analisis Penyata Kewangan 
MYNIC 2018

Keuntungan Selepas Cukai

2014 2015 2016 2017 2018

(RM juta)
Pendapatan

14,014

20,822 20,715 19,596

16,646

2014 2015 2016 2017 2018

2,462

4,626

4,066

3,043

2,447

(RM juta)

-15%

-20%

Simpanan Tunai

Keuntungan Sebelum Cukai

2014 2015 2016 2017 2018

(RM juta)

3,464

6,496

5,779

4,636

3,399

2014 2015 2016 2017 2018

29,048
31,753

33,747 31,725

36,023

-27%

9%

(RM juta)

